К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Уджалан ресурсъяслысь мобильносьтсӧ кыпӧдӧм»
Коми Республикаса дінму уджтас вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны «Уджалан ресурсъяслысь мобильносьтсӧ кыпӧдӧм» Коми Республикаса дінму уджтас содтӧд серти.
2. Тайӧ шуӧмыс вынсялӧ сійӧс примитан лунсянь да паськалӧ 2021 вося лӧддза-номъя тӧлысь 9 лунсянь артмӧм инӧда йитӧдъяс вылӧ.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов
Сыктывкар
2021 вося кӧч тӧлысь 8 лун
433 №
ВЫНСЬӦДӦМА
Коми Республикаса Веськӧдлан котырлӧн
2021 во кӧч тӧлысь 8 лунся 433 №-а шуӧмӧн
(содтӧд)
«Уджалан ресурсъяслысь мобильносьтсӧ кыпӧдӧм» Коми Республикаса
ДІНМУ УДЖТАС
«Уджалан ресурсъяслысь мобильносьтсӧ кыпӧдӧм» 
Коми Республикаса дінму уджтаслӧн
ПАСПОРТ
(водзӧ – Дінму уджтас)
	Дінму уджтаслӧн 
ним
	Уджалан ресурсъяслысь мобильносьтсӧ кыпӧдӧм

	Дінму уджтас 
дасьтан подув
	«Россия Федерацияын олысьясӧс уджӧн могмӧдӧм йылысь» Россия Федерацияса 1991 во косму тӧлысь 19 лунся 1032-І №-а Оланпас;
«Россия Федерациялӧн субъектъясса, кутшӧмъясӧс пыртӧма Россия Федерацияса субъектъяслӧн лыддьӧгӧ, кытчӧ уджалан ресурсъяссӧ корӧмыс лоӧ верктуяӧн, уджалан ресурсъяслысь мобильносьтсӧ кыпӧдан дінму уджтасъяслысь балаяс бӧръян пӧрадок вынсьӧдӧм йылысь» Россияса удж министерстволӧн 2019 во лӧддза-номъя тӧлысь 21 лунся 439н №-а тшӧктӧд, мый вынсьӧдӧма Россия Федерацияса Веськӧдлан котырлӧн 2015 во косму тӧлысь 20 лунся 696-р №-а тшӧктӧмӧн;
«Уджалан ресурсъяслысь мобильносьтсӧ кыпӧдан типӧвӧй дінму уджтас вынсьӧдӧм йылысь» Россияса удж министерстволӧн 2015 во лӧддза-номъя тӧлысь 4 лунся 343н №-а тшӧктӧд;
Россия Федерацияса субъектъяслӧн лыддьӧг, кытчӧ уджалан ресурсъяссӧ корӧмыс лоӧ верктуяӧн, мый вынсьӧдӧма Россия Федерацияса Веськӧдлан котырлӧн 2015 во косму тӧлысь 20 лунся 696-р №-а тшӧктӧмӧн;

	Дінму уджтассӧ кывкутысь олӧмӧ пӧртысь
	Коми Республикаса удж, уджӧн могмӧдан да социальнӧя доръян министерство (водзӧ – Министерство)

	Дінму уджтассӧ ӧтув олӧмӧ пӧртысьяс
	Коми Республикаса канму учреждениеяс – олысьясӧс уджӧн могмӧдан шӧринъяс (сёрнитчӧмӧн)

	Дінму уджтасын участвуйтысьяс
	Удж сетысьяс (юридическӧй кывкутысьяс да асшӧр уджалысьяс), кодъяс нуӧдӧны овмӧс Коми Республика мутасын, кодъяслы колӧны квалифицируйтӧм уджалысьяс да кодъяс кырымалісны Дінму уджтасӧ пырӧдчӧм йылысь артмӧдчӧм (сёрнитчӧмӧн)

	Дінму уджтаслӧн медшӧр мог
	Россия Федерацияса мукӧд субъектысь, кутшӧмъясӧс абу пыртӧма Россия Федерацияса субъектъяслӧн лыддьӧгӧ, кытчӧ уджалан ресурсъяссӧ корӧмыс лоӧ верктуяӧн, Коми Республикаӧ квалифицируйтӧм уджалан ресурсъяс корӧм

	Дінму уджтаслӧн могъяс
	1. Уджалан мобильносьт юалӧмъяс серти олысьясӧс да удж сетысьясӧс паськыдджыка тӧдмӧдӧм.
2. Россия Федерацияса мукӧд субъектысь уджалан ресурсъяс, сы лыдын вылыс квалификацияа специалистъясӧс, корӧмын удж сетысьяслы отсалӧм

	Дінму уджтаслӧн торъя мога индикаторъяс да бӧртаслун серти петкӧдласъяс
	1. Гражданалӧн да удж сетысьяслӧн пай, кодъясӧс паськыдджыка тӧдмӧдӧма уджалан мобильносьт юалӧмъяс серти.
2. Артмӧдчӧмӧн урчитӧм уджалысьяслӧн ӧтувъя лыдын корӧм уджалысьяслӧн пай, кодъясӧс отчётнӧй периодын босьтӧмаӧсь удж вылӧ удж сетысьяс – дінму уджтасъясын участвуйтысьяс. 
3. Уджалысьяслӧн ӧтувъя лыдын, кодъясӧс удж сетысьяс корӧмаӧсь артмӧдчӧм серти, корӧм уджалысьяслӧн пай, кодъяс водзӧ уджалӧны отчётнӧй период помын. 
4. Уджалысьяслӧн лыд, кодъясӧс удж сетысьяс корӧмаӧсь уджавны Россия Федерацияса мукӧд субъектысь

	Дінму уджтас збыльмӧдан этапъяс да кадколастъяс
	2021 во

	Дінму уджтаслӧн сьӧмкуд ассигнованиелӧн йӧрыш
	«Олысьясӧс уджӧн могмӧдӧмын отсалӧм» Коми Республикаса канму уджтаслӧн «Уджалан ресурсъяслысь мобильносьтсӧ кыпӧдӧм» 4 уджтасув серти (водзӧ – 4 уджтасув) Дінму уджтассӧ сьӧмӧн могмӧдан ӧтувъя йӧрышыс, мый вынсьӧдӧма Коми Республикаса Веськӧдлан котырлӧн 2019 во йирым тӧлысь 30 лунся 512 №-а шуӧмӧн, Коми Республикаса республиканскӧй сьӧмкуд сьӧмсӧ тӧд вылӧ босьтӧмӧн 2021 воын лоас 13 500,0 сюрс шайт;
на пиысь:
Коми Республикаса республиканскӧй сьӧмкуд сьӧм – 4 050,0 сюрс шайт;
федеральнӧй сьӧмкуд сьӧм – 9 450,0 сюрс шайт

	Дінму уджтас збыльмӧдӧмысь виччысяна бӧртасъяс
	Организацияын босьтӧма удж вылӧ 60 уджалысьӧс, кодъясӧс корӧма Россия Федерацияса мукӧд субъектысь


2. Дінму уджтас збыльмӧдан сфералӧн ӧтувъя характеристика
Коми Республикаӧс
социальнӧй да экономика боксянь сӧвмӧдӧмын ӧнія серпас
Коми Республика – Россия Федерациялӧн Рытыв-Войвыв федеральнӧй кытшын дінму, кодлӧн юркарыс Сыктывкарын. 
Республикаса промышленносьт лоӧ экономикалӧн медшӧр юкӧнӧн. 2020 вося кывкӧртӧдъяс серти промышленнӧй производство тэчасын экономика удж сикасъяс серти медшӧр пайсӧ босьтіс мупытшкӧсса озырлун перйӧм (ректӧм ас вӧчӧм вузӧслӧн, вӧчӧм уджлӧн да ас вынӧн услугаяслӧн ӧтвывтӧм йӧрышысь 54,9%), обработайтан производствояс босьтісны 35,4%, электричество энергияӧн, биаруӧн да руӧн могмӧдӧм; сынӧд сӧстӧммӧдӧм – 8,1%, ваӧн могмӧдӧм; ва  бокӧ нуӧдӧм, шыбласъяс чукӧртӧмсӧ да бырӧдӧмсӧ котыртӧм, няйтчӧмъяс бырӧдӧм серти удж – 1,6%.
Коми Республикаса вӧр ресурсъяс лоӧны регионӧс сӧвмӧдан вӧр-валӧн медшӧр вынйӧръяс пиысь ӧтиӧн да босьтӧны ыджыд экологическӧй, сырьевӧй, экономическӧй да социальнӧй тӧдчанлун.
Вӧрсӧ дасьтӧны Эжва, Сыктыв да Мозын ю ковтысъясын. Коми Республика мутасын медшӧр вӧр дасьтан районъяс – Кулӧмдін (23,0 %), Луздор (18,1 %), Сыктыв (11,4 %), Койгорт (10,7 %), Кӧрткерӧс (10,3 %), Удора (8,1 %) да Сыктывдін (7,0 %).
Гырысь да шӧркодь предприятиеясӧн вӧр дасьтан ӧтувъя йӧрышысь вӧрсӧ сортимент серти дасьтан йӧрышыс (ӧдйӧ уна удж вӧчны вермысь да уна операция вӧчысь машина комплексъясӧн вӧдитчӧмӧн) лоӧ 97%-ысь унджык.
Коми Республикаын шӧркодя (войвывлӧн вӧр-ва  да климат условиеяс вӧсна) сӧвмӧма скӧт видзӧм (видз-му овмӧс прӧдукция йӧрышын 77%) да быдмӧг вӧдитӧм (23%).
Олысьяслӧн, уджалан ресурсъяслӧн, уджалысь да уджавтӧм гражданалысь уджсикас да квалификация серти тэчас пыртӧмӧн, серпас да тэчас
Коми Республикаын демография серпасыс некымын во чӧж торъялӧ олысьяслӧн лыд чинӧмӧн, чужысьяслӧн лыд водзӧ чинӧмӧн, олысьяслӧн кувсьӧм петкӧдласлӧн мыйкӧ мында содӧмӧн, естественнӧя чинӧмӧн да виччысяна оландырлӧн неыджыд содӧмӧн. Бӧръя 10 во чӧжӧн республикаын олысьяслӧн лыдыс чиніс 85,6 морт вылӧ (2011 вося 01.01 лун вылӧ 899,2 сюрссянь 2021 вося 01.01 лун вылӧ 813,6 сюрсӧдз). Олысьяслӧн лыд чинан медшӧр помкаӧн лоис миграция.
Коми Республикаӧс социальнӧй да экономика боксянь сӧвмӧдан прогноз серти шӧркодь период вылӧ виччысьӧны, мый Коми Республикаын олысьяслӧн лыдыс водзӧ кутас чинны. Та вӧсна олысьяслӧн вося шӧркодь лыдыс 2027 во кежлӧ лоас 747,1 сюрс морт.
Миграционнӧй мунӧм да арлыд серти тэчас вежсьӧм вӧсна (республикаысь мунысьясысь тӧдчана пай – уджавны вермысь арлыда йӧз) Коми Республикаын олысьяслӧн лыд чинігӧн сідзжӧ водзӧ кутас чинны уджалан ресурсъяслӧн лыдыс.
Донъялӧм серти, уджалан ресурсъяслӧн лыдыс 2020 воын лоис 478,1 сюрс морт, на лыдысь уджавны вермысь арлыда уджавны вермысь олысьяс – 436,8 сюрс морт, абу уджавны вермысь арлыда йӧз – 37,2 сюрс морт, суйӧрсайса уджалысь мигрантъяс – 4,1 сюрс морт.
Прогноз серти, 2027 воын уджалан ресурсъяслӧн лыдыс лоас 451,1 сюрс морт, 2020 во серти 27,0 сюрс морт вылӧ чинӧмӧн. Уджалан ресурсъяслӧн лыдыс чинас став категория тшӧт весьтӧ: уджавны вермысь арлыда уджавны вермысь олысьяс, суйӧрсайса уджалысь мигрантъяс, абу уджавны вермысь арлыда уджалысь граждана.
Коми Республикаса экономикаын уджалысьяслӧн лыдыс 2027 воын чинас 367,6 сюрс мортӧдз.
Уджӧн могмӧдан тэчасыс тӧдчымӧн оз вежсьы. 2027 воын уджалысьяслысь медыджыд лыдсӧ (подув вариант серти) прогнозируйтӧны экономика уджын татшӧм сикасъяс серти:
чукӧрӧн да торйӧн вузасьӧм – 54,5 сюрс морт (экономикаын уджалысьяслӧн ӧтувъя лыдысь 14,8%);
транспортируйтӧм да видзӧм – 40,5 сюрс морт (11,0%);
велӧдӧм – 35,9 сюрс морт (9,8%);
йӧзлысь дзоньвидзалун видзан да социальнӧй услугаяс юкӧнын удж – 32,0 сюрс морт (8,7%);
обработайтан производствояс – 30,2 сюрс морт (8,2%):
канмуӧн веськӧдлӧм да военнӧй видзчысянлунсӧ могмӧдӧм – 29,7 сюрс морт (8,1%);
стрӧитчӧм – 28,6 сюрс морт (7,8%);
мупытшкӧсса озырлун перйӧм – 19,9 сюрс морт (5,4%).
2020 воын (COVІD-19) коронавирус инфекция паськалӧм вӧсна эпидемиология серпас вежсьӧмкӧд, самоизоляция режим, дзескӧдан мероприятиеяс (карантин) пыртӧмкӧд, гражданаӧс уджтӧмалысьясӧн шуан процессӧ кокньӧдӧмкӧд йитӧдын лёкмисны пасъян удж рыноклӧн петкӧдласъясыс: содіс уджтӧмалысьяслӧн тшупӧдыс да лыдыс. Уджтӧмалысьяслӧн тшупӧдыс да лыдыс медъёна содіс 2020 вося кӧч тӧлысьын (уджтӧмалӧм серти пасйӧм тшупӧдыс лоис 5,2%, пасйӧм уджтӧмалысьяслӧн лыдыс – 22,1 сюрс морт).
Ӧнія кадӧ удж рынок вылын серпасыс воӧ нормаӧ. 2021 вося 07.01 лун вылӧ уджтӧмалӧм серти тшупӧдыс лоис 1,8%, уджтӧмалысьяслӧн лыдыс – 7,4 сюрс морт.
Петкӧдчӧ удж рынок вылын коланлунлӧн да вӧзйӧмлӧн качественнӧй лӧсявтӧмлун, а сідзжӧ уджӧн могмӧдан условиеяс серти локальнӧй удж рынокъяслӧн торъялӧм.
Вӧзйӧм вакансияяслӧн тэчасыс оз пыр лӧсяв гражданалӧн, кодъяс шыӧдчисны уджӧн могмӧдан канму службаса органъясӧ удж корсьӧмын отсӧгла, уджсикасъяслы да квалификацияяслы. Вылыс тшупӧда квалификацияа специалистъясын, а сідзжӧ квалифицируйтӧм рабочӧйясын коланлуныс некымын пӧв унджык вӧзйӧмысь, тайӧ кадӧ квалифицируйттӧм уджалысьясӧс, могмӧдан да вузасян, гражданаӧс да эмбур видзан юкӧнса уджалысьясӧс уджӧн абу могмӧдӧма.
2021 вося 05.01 лун вылӧ уджавтӧм гражданалӧн да сетӧм вакансияяслӧн уджсикас да квалификация серти тэчассӧ вайӧдӧма таблицаын.
	Удж сикас
	Уджтӧмалысьяс-лӧн лыд (кодъяс водзджык уджавлісны), морт
	Вакансия лыд, ед.

	юрнуӧдысьяс 
	704
	853

	вылыс тшупӧда квалификацияа специалистъяс 
	930
	2195

	шӧркодь тшупӧда квалификацияа специалистъяс 
	475
	1621

	служащӧйяс, кодъяс дасьтӧны да оформитӧны документация, нуӧдӧны учёт да могмӧдӧны
	340
	222

	могмӧдан да вузасян, гражданаӧс да эмбур видзан юкӧнса уджалысьяс
	1431
	1955

	видз-му да вӧр овмӧсса, чери рӧдмӧдысь да чери кыйысь квалифицируйтӧм уджалысьяс
	132
	232

	промышленносьтын, стрӧитчӧмын, транспортын квалифицируйтӧм уджалысьяс да такӧд йитчӧм уджъясын рабочӧйяс
	965
	1802

	производственнӧй установкаясын да машинаясын операторъяс, сборщикъяс да шоперъяс
	1138
	2160

	квалифицируйттӧм уджалысьяс 
	2185
	1526

	военнослужащӧйяс
	1
	30

	Ставнас:
	8301
	12596


Ипотека кредит сетан, оланін медалан, ньӧбан, оланін стрӧитан условиеяс, кӧртымалан оланін, сы лыдын абу коммерческӧя медалӧм вылӧ оланін, сӧвмӧдӧм пыртӧмӧн, оланін рыноксӧ анализируйтӧм
Коми Республика мутасын стрӧитчан юкӧнын медшӧр верктуйясысь ӧтиӧн лоӧ олысьяслысь коланлунсӧ могмӧдӧм.
2020 во заводитчӧм вылӧ Коми Республикаса оланін фондыс лоис  23453,61 сюрс кв. метр, сы лыдын уна патераа керкаяслӧн площадьыс –  18291,19 сюрс кв. метр, торъя олан керкаяслӧн – 4548,23 сюрс кв. метр,  блокируйтӧмӧн стрӧитӧм керкаяслӧн – 338,33 сюрс кв. метр да ӧтуволанінъяслӧн –  275,86 сюрс кв. метр.
Оланін фондсӧ бурмӧдан тшупӧдыс лоис: воа проводӧн – 79%, канализацияӧн – 73%, шоныдӧн – 82%, биаруӧн – 49%, ваннаӧн (душӧн) – 67%, пӧсь ваӧн – 67%, джоджса электрическӧй плитаясӧн – 23%.
2020 вося 01.01 лун вылӧ Коми Республика мутасын аварийнӧй оланін фондлӧн площадьыс лоис 344,5 сюрс кв. метр.
2020 воын Коми Республикаса олысьясӧс ӧтувъя олан площадьӧн могмӧдӧма 1 олысь вылӧ шӧркодя 29,0 кв. метрӧн.
Республикаын оланін стрӧитан йӧрышыс 2020 воын лоис ӧтувъя площадьлӧн 204,2 сюрс кв. м, сы лыдын быдӧнлӧн торъялӧн – 105,4 сюрс кв. м.
2020 вося ІV кварталын Коми Республикаын оланінлӧн 1 кв. метрлӧн доныс лоис медводдза рынок вылын – 50,65 сюрс шайт, вторичнӧй рынок вылын – 54,06 сюрс шайт.
Коми Республикаын збыльмӧдӧны сьӧм овмӧс да инвестиция механизмъяс подув вылын оланін стрӧитӧмын канмусянь отсалан, олысьяслысь оланінкӧд йитчӧм мытшӧдъяс разьӧм вылӧ условиеяс лӧсьӧдан мераяс, сы лыдын оланін стрӧитан могъяс вылӧ му участокъяссӧ инженернӧй да туй инфраструктураӧн могмӧдӧм серти инвестиция проектъяс збыльмӧдны отсалӧм.
Вӧдитчӧны гражданалы, кодъяс разьӧны ассьыныс оланінкӧд йитчӧм мытшӧдъяссӧ ас сьӧм тшӧт весьтӧ кредитнӧй организацияяслысь ресурсъясӧн вӧдитчӧмӧн, канмусянь отсалан механизмъясӧн. На лыдын – оланін стрӧитӧм либӧ ньӧбӧм вылӧ кредитъяс либӧ торъя мога заёмъяс серти, кутшӧмъясӧс граждана босьтісны кредитнӧй сёрнитчӧмъяс либӧ торъя мога заём йылысь сёрнитчӧмъяс серти, прӧчентъяс мынтӧм вылӧ ӧтувъя рӧскод юкӧнсӧ сьӧмкуд сьӧм тшӧт весьтӧ бергӧдӧм, оланін стрӧитӧм либӧ ньӧбӧм вылӧ социальнӧй мынтӧмъяс сетӧм.
Нуӧдӧны и мутасъяс комплекснӧя сӧвмӧдӧм серти, сы лыдын этша судтаа оланін стрӧитӧмсӧ сӧвмӧдны коланлунсӧ тӧд вылӧ босьтӧмӧн, а сідзжӧ оланін стрӧитан могъяс вылӧ му участокъяссӧ инженернӧй да туй инфраструктураӧн могмӧдӧм серти инвестиция проектъяс збыльмӧдӧм вылӧ меставывса сьӧмкудъяслы канмусянь отсӧг (субсидияяс) сетӧм серти удж.
Планируйтӧм мероприятиеяс збыльмӧдӧмсӧ, олысьяслы ипотека кредит сетан система сӧвмӧдӧмсӧ (прӧчент ставкаяс чинтӧмӧн), стрӧитчан юкӧнын оланпастэчасӧ планируйтана вежсьӧмъяссӧ тӧд вылӧ босьтӧмӧн, а сідзжӧ льготнӧй категория гражданалы канмусянь отсалан мераяс содтӧм тшӧт весьтӧ прогнозируйтӧны, мый оланін стрӧитан ӧдыс вочасӧн содас. 2026 во кежлӧ виччысьӧны, мый олан объектъяс пыртан йӧрышыс содас 180,0 – 240,0 сюрс кв. метрӧдз.
Социальнӧй инфраструктурасӧ, йӧзлысь дзоньвидзалун видзан, культура, спорт, велӧдан да социальнӧя могмӧдан юкӧн пыртӧмӧн, анализируйтӧм
1. Йӧзлысь дзоньвидзалун видзӧм.
Коми Республикаын йӧзлысь дзоньвидзалун видзан юкӧнӧ пырӧны татшӧм учреждениеяс да организацияяс:
учреждениеяс да организацияяс, кодъяс веськыда сетӧны олысьяслы медицина отсӧг: амбулаторно-поликлиническӧй, стационарно-поликлиническӧй, стационарнӧй йӧзлысь дзоньвидзалун видзан учреждениеяс, диспансеръяс, шӧринъяс, санаторийяс, торъя сикас учреждениеяс да мукӧд;
федеральнӧй службаяслӧн тэчас юкӧдувъяс, кодъяс, мукӧдтор кындзи, нуӧдӧны дӧзьӧр олысьяслы медицина отсӧг сетӧм бӧрся: Росздравнадзорлӧн да Роспотребнадзорлӧн мутас органъяс;
учреждениеяс да организацияяс, кодъяс вӧчӧны могмӧдан уджъяс медицина отсӧг сетігӧн: сы лыдын канму аптекаяслӧн вез, материально-техническӧя (тшӧтш и автотранспортӧн) могмӧдан учреждениеяс да мукӧд.
Республикаса йӧзлысь дзоньвидзалун видзан канму системаын 2020 вося ӧшым тӧлысь 31 лун вылӧ лыддьыссис 7399 суткичӧжся койка вылӧ 41 канму больнича учреждение (диспансеръяс пыртӧмӧн). Дінмуса олысьяслӧн воын шӧркодь лыд 10 сюрс олысь вылӧ олысьясӧс больнича койкаясӧн могмӧдӧма 90,5 единица вылӧ.
2020 вося ӧшым тӧлысь 31 лун вылӧ Коми Республикаын уджалісны:
верстьӧлы да челядьлы 9 асшӧр амбулаторно-поликлиническӧй учреждение;
6 диспансер, сы лыдын 5 поликлиникаясӧн да сутки чӧж олан стационаръясӧн да 1 диспансер, кӧні сетӧны сӧмын амбулаторнӧй отсӧг;
298 фельдшер-акушер пункт да фельдшер пункт;
4 стоматология поликлиника;
122 лунся стационар, сы лыдын 379 места вылӧ (вежласьӧмсӧ тӧд вылӧ босьтӧмӧн) больничаяс бердын лунся олан 32 стационар да 1504 места вылӧ (вежласьӧмсӧ тӧд вылӧ босьтӧмӧн) амбулаторно-поликлиническӧй учреждениеяс бердын лунся 90 стационар (сы лыдын гортын олан);
27 регыдъя медицина отсӧг сетан юкӧн. 2020 во чӧж выезднӧй бригадаяс сетісны регыдъя медицина отсӧгсӧ 277,99 сюрс гражданинлы;
490 койка вылӧ 3 санаторно-курортнӧй организация.
2. Велӧдӧм
Коми Республикаын велӧдан учреждениеяс могмӧдӧны республикаса став гражданалысь школаӧдз, подув тшупӧда ӧтувъя, шӧр тшупӧда ӧтувъя, шӧр тшупӧда уджсикасӧ, вылыс тшупӧда да содтӧд тӧдӧмлун босьтӧм вылӧ инӧдсӧ.
Школаӧдз велӧдӧм.
2021 вося тӧвшӧр тӧлысь 1 лун вылӧ Коми Республикаын уджалӧ 423 велӧдан организация, кӧні збыльмӧдӧны школаӧдз велӧдан подув тшупӧда уджтасъяс, на лыдын: 312 школаӧдз велӧдан муниципальнӧй организация, Наука организацияяслӧн федеральнӧй агентстволӧн ведомствоувса (Россияса НОФА) 1 «Челядьӧс сӧвмӧдан 47 №-а видзанін» ФКСШВУ, 4 школаӧдз велӧдан аспом организация, а сідзжӧ 106 общеобразовательнӧй организацияын котыртӧма школаӧдз велӧдан 198 группа. Школаӧдз велӧдан организацияясӧ ветлӧдлӧ 54,7 сюрс ныв-зон, на лыдын 41,6 сюрс 3 арӧсӧдз челядь.
Ӧтувъя велӧдӧм.
2020-2021 велӧдчан воын Коми Республикаын уджалӧ 317 общеобразовательнӧй организация, кӧні велӧдчӧ 102,3 сюрс морт, сы лыдын 3 рытъя велӧдан организация, кытчӧ ветлӧ 0,5 сюрс морт, да Ухта карса «Росток» ичӧт школа» аспом общеобразовательнӧй учреждение, кӧні велӧдчӧ 109 морт.
Общеобразовательнӧй организацияяс лыдын, кодъяс вӧзйӧны паськӧдӧм велӧдан уджтас, уджалӧ 14 гимназия да 10 лицей, торъя предметъяс пыдісянь велӧдан 16 общеобразовательнӧй организация, кӧні велӧдчӧ 7,5 сюрс, 2,6 сюрс да 17,4 сюрс школьник лӧсялӧмӧн.
Дзоньвидзалунын дзескӧдӧм позянлуна челядь босьтӧны тӧдӧмлунсӧ торъя (коррекционнӧй) велӧдан организацияясын да лунся общеобразовательнӧй организацияяс бердын торъя (коррекционнӧй) классъясын. 19 торъя (коррекционнӧй) велӧдан организацияын 2020-2021 велӧдчан воын велӧдчӧ 1557 кага.
Уджсикасӧ велӧдӧм.
2020-2021 велӧдчан воын велӧдан организацияяс лыдӧ, кӧні збыльмӧдӧны шӧр тшупӧда уджсикасӧ велӧдан уджтасъяс, пырӧ уна пӧлӧс эмбур сикаса да уна пӧлӧс ведомстволӧн веськӧдлӧм улӧ пырысь 32 учреждение, на пиысь:
25 республиканскӧй киподувса организация;
4 вылыс тшупӧда велӧдан организация, сы лыдын – 2 филиал;
3 велӧдан абу канму организация.
Лыддьӧдлӧм велӧдан организацияясыс шӧр тшупӧда уджсикасӧ велӧдан 90 уджтас серти дасьтӧны 19,8 мортӧс.
Вылыс тшупӧда велӧдан уджтасъяссӧ збыльмӧдӧны 3 асшӧр ВУЗ да ВУЗъяслӧн 3 филиал. Став велӧдан форма серти вылыс тшупӧда велӧдан уджтасъяс серти велӧдчысь студентъяслӧн ӧтувъя лыдыс лоӧ 13,7 сюрс морт.
3. Культура.
Коми Республикаын уна культура да искусство учреждение, кытчӧ пырӧ: 7 театрально-зрелищнӧй да концерт учреждение; 320 библиотека, 351 культура да прӧст кад коллялан учреждение; став пӧлӧс эмбур сикаса 19 организация, кодъяс збыльмӧдӧны кинопрокатнӧй удж, кутшӧмъясӧс могмӧдӧма выль кинооборудованиеӧн; 21 музей.
Уджалӧ 41 велӧдан учреждение, сы лыдын 2 канму да 39 муниципальнӧй учреждение.
Коми Республикаын архив юкӧнсӧ артмӧдӧны 1 канму архив да 21 муниципальнӧй архив учреждение.
2020 воын канму да муниципальнӧй архивъясӧ пыр да кад кежлӧ видзӧм вылӧ примитӧма 14494 делӧ. 2021 вося тӧвшӧр тӧлысь 1 лун вылӧ Коми Республикаса архив учреждениеяслӧн фондъясын лыддьыссис 2 млн сайӧ видзан единица. 2020 во чӧжӧн республикаса архив учреждениеяс пӧртісны олӧмӧ 43814 социальнӧй да инӧда запрос.
Коми Республикаын уджалӧ 351 культура да прӧст кад коллялан учреждение, сы лыдын сиктын – 300. Быд муниципальнӧй юкӧнын уджалӧ культура да прӧст кад коллялан учреждениеяс уджлӧн ӧтувъя система (Культура керкаяс (Шӧринъяс) да местаяс вылын налӧн филиалъяс). 2020 воын 3738 клубнӧй формированиеӧ пырӧдчис 53886 участвуйтысь.
Тӧдчымӧн вежсьӧ дінмуса киносеть. Кино фондлӧн кинофикация уджтас серти 2020 воын ӧнъяӧдӧма Мылдін районын «Мылдінса районнӧй культура керка» МКУ-лысь кинозал. Ставнас дінмуын лӧсьӧдӧма да уджалӧ 12 ӧнъяӧдӧм кинозал.
4. Спорт.
Коми Республикаын сӧвмӧдан подув спорт сикасъясӧн лоӧны:
тӧвся олимпийскӧй спорт сикасъяс: лызьӧн ордйысьӧм, биатлон;
гожся олимпийскӧй спорт сикасъяс: бокс, спортивнӧя вермасьӧм, варччӧм, сьӧкыд атлетика, футбол;
абу олимпийскӧй спорт сикасъяс: мача хоккей;
адаптивнӧй спорт сикасъяс: лёка ветлысь йӧзлы спорт, пельтӧм йӧзлы спорт.
2021 вося тӧвшӧр тӧлысь 1 лун вылӧ Коми Республикаын уджалӧ 2370 спорт сооружение. На пиысь: 1500 да унджык места вылӧ трибунаяса 7 стадион, 890 плоскостнӧй спорт сооружение, 537 спорт зал, 43 варччанін, 9 вевта каток, кӧні йисӧ вӧчӧма, 4 манеж, 1 биатлон комплекс, 79 лызь база, 49 тир, 729 мукӧд спорт сооружение, карса да шойччан инфраструктуралӧн 19 объект. Республикаӧс спорт сооружениеясӧн могмӧдӧма 62,7% вылӧ.
Спорт сооружениеясын ӧти кадӧ вермӧ лоны 59154 морт. Физическӧй культураӧн да спортӧн пыр занимайтчысь олысьяслӧн лыдыс лоӧ 332,0 сюрс морт (3-79 арӧса олысьяслӧн лыдысь 42,9 %).
2257 штатнӧй физкультура уджалысь збыльмӧдӧ физкультура удж, на пиысь 1794 мортлӧн эм уджсикасын вылыс да шӧр тшупӧда тӧдӧмлун.
5. Социальнӧя могмӧдӧм.
Коми Республика мутасын уджалӧ 41 социальнӧя могмӧдан учреждение: олысьясӧс социальнӧя доръян юкӧнын канму услугаяс сетан 21 шӧрин, олӧма йӧзлы да вермытӧмъяслы 7 керка-интернат, 6 психоневрологическӧй интернат, оланінтӧм да уджтӧм йӧзӧс социальнӧя адаптируйтан 2 шӧрин, а сідзжӧ Тыр арлыдтӧмаясӧс социальнӧя реабилитируйтан шӧрин, Дзоньвидзалунын дзескӧдӧм позянлуна челядьӧс да ныв-зонпосниӧс реабилитируйтан республиканскӧй шӧрин, Семьялы да челядьлы социальнӧй отсӧг сетан шӧрин, Социальнӧй технологияяс сӧвмӧдан дінму шӧрин, «Максаковка» социальнӧй да дзоньвидзалун бурмӧдан республиканскӧй шӧрин.
Коми Республикаса муниципальнӧй юкӧнъяслысь транспорт инфраструктура сӧвмӧдӧмсӧ анализируйтӧм, 
транспортӧн воӧдчыны позянлунсӧ донъялӧм
Коми Республикаын транспорт везйыс артмӧ 2,2 сюрс км кӧрт туйясысь (сы лыдын ӧтув вӧдитчан 1,7 сюрс км), 3,9 сюрс км пытшкӧс вавывса судоходнӧй туйясысь, 11,9 сюрс км автомашина туйясысь (сы лыдын 7,6 сюрс км ӧтув вӧдитчан автомашина туйяс).
Коми Республика мутассӧ могмӧдӧ Войвывса кӧрт туй – «Россияса кӧрт туйяс» ВАК-лӧн филиал.
Коми Республика мутасын ӧтув вӧдитчан кӧрт туй везлысь подувсӧ артмӧдӧ ставнас 1,7 сюрс км кузьта Котлас – Воркута кӧрт туй магистраль да 3 этша ветлан кӧрт туй линия («Микунь – Кослан – Веньдін, «Сосногорск – Мылдін», «Сыня – Усинск»).
Коми Республикаын ӧтув вӧдитчан кӧрт туй везлӧн плотносьтыс лоӧ мутаслӧн 1 сюрс кв. км вылӧ 4,1 км.
Кӧрт туйясыс ӧти кӧлеяаӧсь, электрифицируйтӧм участокъяс абуӧсь.
Республика мутасын уджалӧ 9 кӧрт туй вокзал Сыктывкарын, Воркутаын, Печораын, Усинскын, Ухтаын, Микуньын, Сосногорскын, Княжпогостын да Интаын.
Республика мутасті грузъяссӧ новлӧдлӧны кык медшӧр кӧрт туй транспорт предприятие асланыс тэчас юкӧдувъяскӧд: Войвывса кӧрт туйлӧн  Сосногорскса дінму – «Россияса кӧрт туйяс» ВАК-лӧн филиал да Войвывса кӧрт туйлӧн Сольвычегодскса дінму – «Россияса кӧрт туйяс» ВАК-лӧн филиал.
1. Сынӧд транспорт.
Коми Республика мутасын уджалӧ 7 аэропорт («Сыктывкар», «Воркута», «Ухта», «Усинск», «Инта», «Печора», «Чилимдін») да 32 пуксян площадка, кутшӧмъяс могмӧдӧны Коми Республикаса сьӧкыда воӧдчан районъясын сынӧд пыр йитчӧмсӧ.
Республикаса авиаперевозка рынокын уджалӧны татшӧм авиакомпанияяс: «Комиавиатранс» АК, «ЮТэйр авиакомпания» ПАК, «Аэрофлот – Дінмуса авиалинияяс» ПАК, «Нордавиа – дінмуса авиалинияяс» («Smartavіa») акционер котыр, «Газпром авиа» авиапредприятие» ИКК, «Руслайн» авиация компания» АК, «Северсталь» авиапредприятие» ИКК, «Россия» авиакомпания» АК, «Северный ветер» ИКК.
Таысь кындзи, Коми Республика мутасын меститчӧ «Сынӧдті ветлӧмсӧ котыртан канму корпорация» ФКӦП-лӧн «Войвыв Ураллӧн аэронавигация» филиал – предприятие, мый могмӧдӧ Коми Республика мутас весьтын сынӧдті ветлӧмсӧ могмӧдігӧн полётъяслысь безопасносьтсӧ.
Коми Республика сайӧ сынӧдті позьӧ мунны: Москваӧ, Санкт-Петербургӧ, Котласӧ, Архангельскӧ, Нарьян-Марӧ, Екатеринбургӧ, Самараӧ, Казаньӧ, Перымӧ, Кировӧ, Уфаӧ, Анапаӧ, Сочиӧ, Симферопольӧ, Тюменьӧ, Калининградӧ, Краснодарӧ.
Коми Республика мутасті муниципалитеткостса авиаперевозкаяссӧ котыртӧма Сыктывкарсянь: Воркутаӧ, Печораӧ, Ухтаӧ, Усинскӧ, Интаӧ, Чилимдінӧ да содтӧд (рӧспута дырйи) 4 маршрутті – Изьва да Вуктыл районъясын.
Рӧспута дырйи сьӧкыда воӧдчан олан пунктъясӧ муниципалитетъясын пассажиръясӧс новлӧдлӧны Ми-8 вертолётъяс республикаса 5 районын: Инта, Печора, Ухта, Усинск да Чилимдін.
2. Автомашина транспорт.
2021 вося тӧвшӧр тӧлысь 1 лун вылӧ Коми Республикаса ӧтув вӧдитчан автомашина туйяслӧн кузьтаыс лоис 7659,2 км, сы лыдын федеральнӧй тӧдчанлуна – 283,6 км, дінму – 4811,8 км, меставывса – 2563,8 км. Чорыд веркӧса ӧтув вӧдитчан автомашина туйяслӧн кузьтаыс лоис 6572,9 км, либӧ автотуйяслӧн став кузьтаысь 85,8 %. Став автомашина туйяс пӧвстын унджыкыс бурмӧдӧм веркӧса туйяс – 58,9 %, переходнӧй сикас веркӧса туйяслӧн пайыс лоӧ 26,9 %, грунтӧвӧй веркӧса туйяслӧн пайыс – 14,2 %.
Республикаын чорыд веркӧса ӧтув вӧдитчан автомашина туйяслӧн (федеральнӧй да меставывса тӧдчанлунаяссӧ пыртӧмӧн) плотносьтыс лоӧ 1000 кв. км вылӧ 15,8 км.
Коми Республика мутасын автотранспорт услугаяс юкӧнын пассажиръясӧс да туй кӧлуйсӧ новлӧдлӧ 216 овмӧс нуӧдысь субъект (уна пӧлӧс эмбур сикаса пассажирскӧй автомашина транспорт предприятиеяс да асшӧр уджалысьяс).
3. Ювывса транспорт.
Коми Республикаын ювывса туйяслӧн плотносьтыс лоӧ 1 сюрс кв. км вылӧ 9,3 км.
Коми Республикаса юяс вылын судоходнӧй обстановкасӧ могмӧдӧ «Печораводпуть» администрация» федеральнӧй сьӧмкуд учреждение, коді котыртӧ Печора ковтысса ва туйяс уджӧдӧм да сӧвмӧдӧм серти уджсӧ, «Севаводпуть» администрация» федеральнӧй сьӧмкуд учреждение, коді  котыртӧ Эжва ковтысса ва туйяс уджӧдӧм да сӧвмӧдӧм серти уджсӧ.
Коми Республикаын ӧтув вӧдитчан ювывса транспорт медшӧр предприятиеясӧн, кодъяс новлӧдлӧны пассажиръясӧс, груз да вӧчӧны сӧвтан-ректан уджъяс, лоӧны «Дінмуса транспорт компания» ИКК, «Жилкомсервис» «Сыктывкар» КК МЮ-лӧн муниципальнӧй казённӧй предприятие да «Печораса ю порт» ВАК.
Республикаса квайт муниципальнӧй юкӧнлӧн мутасын («Печора» МР МЮ, «Сыктывкар» КК МЮ, «Усинск» КК МЮ, «Чилимдін» МР МЮ, «Изьва» МР МЮ да «Вуктыл» КК МЮ) котыртӧма пассажиръясӧс муниципалитетъяс костын да муниципалитет пытшкын ю кузя новлӧдлӧмсӧ.
4. Магистральнӧй транспорт.
Мусир новлӧдлан медшӧр предприятиеӧн лоӧ «Транснефть-Север» АК, мый пырӧ «Транснефть» акционер компанияӧ.
Коми Республика мутасті мусирсӧ новлӧдлӧны:
«Уса – Ухта» да «Ухта – Ярославль» магистральнӧй мусир проводъяслӧн система, кутшӧмлӧн ӧтувъя кузьтаыс 1560 км да пропускнӧй позянлуныс «Уса – Ухта» отрезокын – вонас 24,2 млн тонна, «Ухта – Ярославль» отрезокын – вонас 20,3 млн тонна («Транснефть-Север» АК);
«Харъяга – Уса» межпромыслӧвӧй мусир проводъяслӧн система, кутшӧмлӧн ӧтувъя кузьтаыс 150 км да пропускнӧй позянлуныс вонас 12 млн тонна (ЛУКОЙЛ-Коми» ИКК).
Биарусӧ новлӧдлӧ «Газпром трансгаз Ухта» ИКК («Газпром» ПАК-лӧн тэчас юкӧдув).
Коми Республика мутасті однониточнӧй магистральнӧй биару проводъяслӧн кузьтаыс лоӧ 5 сюрс сайӧ км, сійӧ нуӧ республикаын 100 млрд сайӧ куб. м мупытшкӧсса биару.
Коми Республикаӧс социальнӧй да экономика боксянь сӧвмӧдан 
верктуйяс да медшӧр могъяс
2035 воӧдз период вылӧ Коми Республикаӧс социальнӧй да экономика боксянь сӧвмӧдан стратегиялӧн, мый вынсьӧдӧма Коми Республикаса Веськӧдлан котырлӧн 2019 во косму тӧлысь 11 лунся 185   №-а шуӧмӧн, нырвизьяс пиысь ӧтиӧн лоӧ удж рынок сӧвмӧдӧм да олысьясӧс уджӧн могмӧдӧм.
Олысьясӧс уджӧн могмӧдӧмын отсалан юкӧнын канму политикасӧ веськӧдӧма сы лыдын уджалан ресурсъяс сӧвмӧдӧм, налысь мобильносьтсӧ кыпӧдӧм вылӧ.
Дінму уджтассӧ веськӧдӧма Россия Федерацияса мукӧд субъектысь уджалан ресурсъяс, сы лыдын вылыс квалификацияа специалистъясӧс, корӧмын удж сетысьяслы отсалӧм вылӧ. Уджалысьяслӧн лыдыс, кодъясӧс удж сетысьяс кӧсйӧны корны уджавны, 2021 воын лоис 60 морт.
Торъя мога группаяс йылысь тӧдмӧгъяс (торъя йӧз да юридическӧй кывкутысьяс), кодъяс вылӧ веськӧдӧма Дінму уджтас серти уджсӧ
Дінму уджтаслӧн торъя мога группаяс:
юридическӧй кывкутысь (канму власьт органъяс, меставывса асвеськӧдлан органъяс, канму (муниципальнӧй) учреждениеяс кындзи), асшӧр уджалысь, кодъяс нуӧдӧны овмӧс уджсӧ Коми Республика мутасын, кодъяслы колӧ корны уджалан ресурсъяс;
уджалысьяс, кодъясӧс удж сетысьяс корисны уджавны Коми Республикаӧ Россия Федерацияса мукӧд субъектысь, кутшӧмъясӧс абу пыртӧма Россия Федерацияса субъектъяслӧн лыддьӧгӧ, кытчӧ уджалан ресурсъяссӧ корӧмыс лоӧ верктуяӧн, мый вынсьӧдӧма Россия Федерацияса Веськӧдлан котырлӧн 2015 во косму тӧлысь 20 лунся 696-р №-а тшӧктӧмӧн.
3. Дінму уджтаслӧн медшӧр могъяс, могъяс да торъя мога петкӧдласъяс (индикаторъяс)
Дінму уджтаслӧн медшӧр могӧн лоӧ Россия Федерацияса мукӧд субъектысь, кутшӧмъясӧс абу пыртӧма Россия Федерацияса субъектъяслӧн лыддьӧгӧ, кытчӧ уджалан ресурсъяссӧ корӧмыс лоӧ верктуяӧн, Коми Республикаӧ квалифицируйтӧм уджалан ресурсъяс корӧм.
Пуктӧм медшӧр могсӧ збыльмӧдӧм вылӧ Дінму уджтас збыльмӧдігӧн колӧ решитны татшӧм могъяс:
уджалан мобильносьт юалӧмъяс серти олысьясӧс да удж сетысьясӧс паськыдджыка тӧдмӧдӧм.
Россия Федерацияса мукӧд субъектысь уджалан ресурсъяс, сы лыдын вылыс квалификацияа специалистъясӧс, корӧмын удж сетысьяслы отсалӧм.
Дінму уджтаслӧн торъя мога индикаторъяслысь (петкӧдласъяслысь) лыддьӧгсӧ да на йылысь тӧдмӧгъяссӧ вайӧдӧма Дінму уджтас дорӧ 1 № содтӧдын.
4. Удж сетысьяслӧн, а сідзжӧ уджъяслӧн, кутшӧмъясӧс вӧчӧм вылӧ
удж сетысьяс кӧсйӧны корны уджалысьясӧс Дінму уджтас серти, 
ӧтувъя характеристика
Коми Республикаын удж рынок вылын уджсикас да квалификация серти лӧсявтӧмлунсӧ чинтӧм вылӧ дінмуӧ колӧ корны уджалан ресурсъяссӧ вакансияяс вылӧ, кытчӧ оз тырмыны меставывса уджалан кадръяс.
Коми Республикаса экономика юкӧнъяслысь квалифицируйтӧм кадръясын коланлунсӧ прогнозируйтӧм серти Коми Республика мутасын экономика удж сикасъяс серти кадръясын коланлуныс татшӧм:
йӧзлысь дзоньвидзалун видзан да социальнӧй услугаяс юкӧнын удж – 5,7 сюрс морт;
транспортируйтӧм да видзӧм – 5,3 сюрс морт;
мупытшкӧсса озырлун перйӧм – 4,1 сюрс морт;
канмуӧн веськӧдлӧм да военнӧй безопасносьтсӧ могмӧдӧм; социальнӧя могмӧдӧм – 3,5 сюрс морт;
велӧдӧм – 3,1 сюрс морт;
видз-му, вӧр овмӧс, кыйсьӧм, чери кыйӧм да чери рӧдмӧдӧм – 2,2 сюрс морт;
обработайтан производствояс – 1,9 сюрс морт;
электричество энергияӧн, биаруӧн да руӧн могмӧдӧм; сынӧд сӧстӧммӧдӧм – 1,6 сюрс морт;
мукӧд сикас удж – 4,2 сюрс морт.
Квалифицируйтӧм кадръясыс медъёна колӧны «Йӧзлысь дзоньвидзалун видзан да социальнӧй услугаяс юкӧнын удж» экономика удж юкӧнын (5,7 сюрс морт, либӧ экономика уджлӧн став сикас серти кадръясын ӧтувъя коланлунысь 18,1%), мый гӧгӧрвоӧдсьӧ тайӧ юкӧнса торъя уджсикасъяс серти кадръясын ӧтувъя дефицитӧн, сы лыдын сиктъясын.
Индӧм юкӧнын кадръясыс медся ёна колӧны «Йӧзлысь дзоньвидзалун видзан юкӧнын удж» удж сикасын (юкӧнын ӧтувъя коланлунысь 82,9%). Тайӧ сикас уджын медся ёна колӧны ВТТ-ординатураса специалистъяс (2,4 сюрс морт, либӧ юкӧнын ӧтувъя коланлунысь 41,7%), на лыдӧ пырӧны врач-акушер-гинекологъяс, врач-анестезиолог-реаниматологъяс, клиническӧй лабораторнӧй диагностика серти врач, врач - ультразвукӧвӧй диагност, врач - функциональнӧй диагност, врач-терапевтъяс, регыдъя медицина отсӧг сетысь врач, врач-оториноларинголог, врач-офтальмолог, врач-хирург, врач-стоматолог.
Таысь кындзи, кадръясын коланлунлӧн ыджыд пайыс ШТУВ-специальносьтъяс серти специалистъяс (2,0 сюрс морт, либӧ юкӧнын ӧтувъя коланлунысь 34,8%), на лыдӧ пырӧны: фельдшеръяс, медицина сестраяс/медицина братъяс, акушерка/акушер, медицинскӧй лабораторнӧй техник.
Тайӧ удж сикас серти этша коланлуныс ШТУВ-уджсикасъяс (22 морт), ВТТ-бакалавриат (14 морт), ВТТ-специалитет серти (330 морт).
Коми Республикаса йӧзлысь дзоньвидзалун видзан организацияӧ шӧркодя быд во колӧ 678 морт.
«Транспортируйтӧм да видзӧм» юкӧнын кадръясын коланлуныс прогнозируйтан периодӧ лоис 5,3 сюрс морт (экономика уджлӧн став сикас серти кадръясын ӧтувъя коланлунысь 16,7%), сы лыдын квалифицируйтӧм кадръясын медыджыд коланлунсӧ прогнозируйтӧны «Мувывса да трубопровода транспортлӧн удж» удж сикас серти – 3,8 сюрс морт (юкӧнын ӧтувъя коланлунысь 72,5%).
Уджлӧн индӧм сикас коланлуныс артмӧ ёнджыкасӧ ШТУВ-уджсикасъясысь да лоӧ 3,7 сюрс морт. Медся ёна колӧны татшӧм уджсикасъяс: туй монтёр, технологическӧй компрессоръяслӧн машинист, линейнӧй трубопроводчик, автомашинаса шопер, тепловозса машинистлы отсасьысь, стрелочнӧй постса дежурнӧй, поездъяс лӧсьӧдысь, груз да туй кӧлуй примитысь-сдайтысь.
Кадръясын прогнозируйтан коланлунын тӧдчана пайсӧ босьтӧ «Мупытшкӧсса озырлун перйӧм» экономика удж юкӧнын кадръясын коланлун (4,1 сюрс морт либӧ экономика уджлӧн став сикас серти кадръясын ӧтувъя коланлунысь 13,0%), сы лыдын татшӧм удж сикасъяс серти, кыдзи «Уль мусир да природнӧй биару перйӧм» (2,0 сюрс морт, либӧ юкӧнын ӧтувъя коланлунысь 49,1%), «Из шом перйӧм» (1,6 сюрс морт, либӧ юкӧнын ӧтувъя коланлунысь 38,3%).
Вылынджык индӧм удж сикасъяс серти кадръясын коланлуныс лоис 3,6 сюрс морт (юкӧнын ӧтувъя коланлунысь 96,7%), сыысь медыджыд  коланлуныс артмӧ ШТУВ-уджсикасъясысь да лоӧ 2,7 сюрс морт, либӧ индӧм уджлӧн сикасъяс серти ӧтувъя коланлунысь 66,4%. Медся ёна колӧны татшӧм уджсикасъяс, кыдзи насоса установкаяслӧн машинист, технологическӧй установкаяслӧн оператор, мусир да биару перйӧм серти оператор, проходчик, экскаваторса машинист, бульдозерса машинист.
Та дырйи мупытшкӧсса озырлун перъян юкӧнын специалистъясыс медъёна колӧны республикаса гырысь предприятиеясын (3,5 сюрс морт, либӧ юкӧнын ӧтувъя коланлунысь 85,4%): «Воркутауголь» АК («Воркута» КК МЮ) да «ЛУКОЙЛ-Коми» ИКК («Усинск» КК МЮ).
«ЛУКОЙЛ-Коми» ИКК-лӧн мыччӧдъяс серти кадръясын коланлунсӧ подулалӧма сы лыдын инвестиция проектъяс збыльмӧдӧмӧн (инвестпроектъяс серти коланлуныс – 2021-2027 воясся периодӧ 1178 морт, мый лоӧ компаниялӧн ӧтувъя коланлунысь 60%), Усинскса месторождениеысь, Кыртаёльса месторождениеысь, Ярегаса мусир куйланінысь пермокарбоновӧй куйлӧд перйӧмӧн да Войвыв Ламбейшорса куйланін перйӧмӧн.
«Кӧрт рудаяс перйӧм» да «Мупытшкӧсса озырлун перъян юкӧнын услугаяс сетӧм» удж сикасъяс серти кадръясын коланлуныс артмӧ ШТУВ-уджсикасъясысь 290 да 229 морт лӧсялӧмӧн.
Промышленносьтлӧн обработайтан юкӧнын кадръясыс медъёна колӧны татшӧм удж сикасъясын, кыдзи «Пу обработайтӧм да пуысь да пробкаысь изделиеяс вӧчӧм, пызан-улӧсысь кындзи, идзасторъясысь изделиеяс да кыан материалъяс вӧчӧм» (0,6 сюрс морт, либӧ юкӧнын ӧтувъя коланлунысь 32,3%), «Бумага да бумагаысь изделиеяс вӧчӧм» (0,6 сюрс морт, либӧ юкӧнын ӧтувъя коланлунысь 30,5%), «Дӧраысь изделиеяс вӧчӧм» (0,2 сюрс морт, либӧ юкӧнын ӧтувъя коланлунысь 12,6%).
